
തലശ്ശേരി രേഖകൾ 649

ണ്ടതിനായിട്ടും ഇപ്പൊൾ ഇരിക്കുന്ന പ്രജകൾക്ക കീഴ്നാളിൽ കെടപ്പായിരിക്കുന്ന
 കണ്ടങ്ങളും പറമ്പുകളും നടത്തി ആയതിന്റെ മര്യാദിപൊലെ ഉള്ള അവകാശം
 വികളു അനുഭവിക്കെണ്ടതിനായിട്ടും ബഹുമാനപ്പെട്ട കൊംപിഞ്ഞി സർക്കാരിൽ ആശയമാ
 യിരിക്കുന്ന പ്രജകൾ ഗുണമായിരിക്കെണ്ടതിനായിട്ടും ഇപ്പൊൾ മുൻമ്പെ കടന്നുപൊയ
 പ്രജകൾ വന്ന കണ്ടങ്ങളും പറമ്പുകളും കെടപ്പായിരിക്കുത നട. കണ്ടതിനായിട്ട
 പരസ്സ്യമായിക്കൽപ്പിക്കുന്നത. മെൽപ്പറഞ്ഞ കണ്ടങ്ങൾ കെടപ്പായിരിക്കുന്നത
 നടത്തുന്നവര ബഹുമാനപ്പെട്ട കൊമ്പിഞ്ഞി സർക്കാരിലെക്ക നികിതി കൊടുക്കെണ്ടുന്ന
 ചെയ്തു. പ്രകാരം ഒന്നാമത 976 മതിൽ നടന്ന കണ്ടങ്ങൾക്ക പാരം എട്ടിൽ ഒന്നു കണ്ടും രണ്ടാമത
 3.30. 977 മതിൽപാരത്തിൽ നാലിൽ ഒന്നുകണ്ടും മൂന്നാമത978 മതിൽ പാരത്തിൽ പാതികണ്ടും
നാലാമത 979 മതിൽ മെൽപ്പട്ടും പാരത്തിൽ പത്തിന നൂറു കണ്ട വടക്കെപ്പകുതിയിൽ
 ഉള്ള ദിക്കുകളിൽ നിന്ന ബഹുമാനപ്പെട്ട കൊമ്പിഞ്ഞി സർക്കാരിലെക്ക എടുക്കുന്ന
 മര്യാദിപൊലെ കൊടുക്കയും വെണം. ശെഷം മെൽപ്പറഞ്ഞപ്രകാരമുള്ള കണ്ടങ്ങളിൽ
 അവകാശമുള്ളവര ഇപ്പൊൾ ഒക്കയും നടത്തിപ്പാൽ പ്രാപ്തി അല്ലാതെ ഇരിക്കുന്നവര
 എന്നവരികിൽ ബഹുമാനപ്പെട്ട കൊമ്പിഞ്ഞി സർക്കാരിൽ നിന്ന ആയതിന്റെ അവസ്ഥ
 പൊലെ വിചാരിക്കയും ചെയ്യും. ശെഷം മെൽപ്പറഞ്ഞ പ്രകാരം കെടപ്പായിരിക്കുന്ന
 പറമ്പുകളിലെ ഉഭയങ്ങൾക്ക ഒന്നാമത 976 മതിൽ നികിതിക്ക ഒരു ചൊദ്യം ഉണ്ടാകയും
 ഇല്ല. രണ്ടാമത 977 മതിൽ തുടങ്ങി ആ വഹ തെങ്ങു കഴുങ്ങ പിലാവ വള്ളി ഈവഹ
ഭയങ്ങൾക്കുള്ള നികിതി എടവലം മറ്റുള്ളവര കൊടുക്കുംപ്രകാരം എടുക്കയും ചെയ്യും.
 മെൽപ്പറഞ്ഞപ്രകാരം കെടപ്പായിരിക്കുന്ന പറമ്പുകളിൽ ഭവനങ്ങൾ ഉണ്ടാക്കിയിരുന്നാൽ
 ഒന്നാമത 976 മതിലും രണ്ടാമത 977 മതിലും ആ വഹ പൊരപ്പണത്തിനും ചില്ലര
 പിച്ച നികിതിക്കും അവരൊടു ഒരു ചൊദ്യം ഉണ്ടാകയും ഇല്ല. മെൽപറഞ്ഞപ്രകാരം നടപ്പാൻ
മനസ്സുള്ളവര അവരവരിടെ അവകാശം അറിയെണ്ടതിനായിട്ടും മെൽപ്പറഞ്ഞ
 കല്പനപ്രകാരം അനുസരിച്ചു നടക്കുമെന്ന സത്യമായിട്ട നിശ്ചയിക്കണ്ടതിനായിട്ടും
രാജ്യത്ത ഗുണങ്ങൾ വർദ്ധിച്ചു വരെണ്ടതിനായിട്ടും കൊട്ടയത്തെ കച്ചെരിയി
 വരികെയും വെണം. ശെഷം ഇപ്പകാരമുള്ള പരസ്സ്യക്കത്തിന്റെ പെർപ്പുകൾ മെൽപ്പറഞ്ഞ
 കണ്ടങ്ങളിടെയും പറമ്പുകളിടെയും മുൻമ്പെ ഉള്ള അവകാശക്കാര അറിയെണ്ടതിനായിട്ട
മലയാം രാജ്യത്തിങ്കൽ വടക്കെപ്പകുതിയിൽ എല്ലാ ദിക്കുകളിലും തറപ്പിക്കയും ചെയ്യും.
 അതിന്റെശെഷം 975 മത എടവമാസം 25 നുക്ക ഇങ്കിരെസ്സകൊല്ലം 1800 മത ജൂൻ മാസം
 6 നുക്ക അകം മെൽപ്പറഞ്ഞ അവകാശക്കാര കൊട്ടയത്തകച്ചെരിയിൽ വന്ന അവരരിവടെ
 അവകാശം പറഞ്ഞില്ല എന്നവരികിൽ ബഹുമാനപ്പെട്ട കൊമ്പിഞ്ഞിസർക്കാരിലെ
 മനസ്സപൊലെ മെൽപ്പറഞ്ഞ കണ്ടങ്ങളും പറമ്പുകളും എടുത്ത മനസ്സുള്ളവർക്ക
 കൊടുത്ത നടത്തിക്കയും ചെയ്യും. ആയത ഹെതുവായിട്ട കൊട്ടയത്ത രാജ്യത്ത
 മെൽപ്പറഞ്ഞ പ്രകാരം ഒക്കയും നടന്നാൽ രാജ്യത്തെക്ക ഗുണങ്ങൾ വർദ്ധിച്ചുവരികയും
 ചെയ്യും. എന്നാൽ കൊല്ലം 975 മത കുംഭമാസം 1 നു ഇങ്കിരെസ്സകൊല്ലം 1800 മത പിപ്പ്രവരി
മാസം 10 നു കൊട്ടയത്ത കച്ചെരിയിൽ നിന്ന എഴുതിയത. ഈപ്പുസ്തകത്തിൽ എഴുതിയത.
 കുംഭം 13 നു പിപ്പ്രവരി 22 നു വടകര നിന്ന എഴുതിയത. 

1365 K 

1621 മത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടൻ ജെമിസ്സ
 ഇഷ്ടിവിൻ സായ്പു അവർകൾ പൊസ്സദാരിക്കച്ചെരിയിൽ സുബ്ബയ്യൻ ദൊറൊഗക്ക
എഴുതിയ കല്പനക്കത്ത. എന്നാൽ ഈകഴിഞ്ഞ ഇങ്കിരിയസ്സുകൊല്ലം 1799 മത
 നൊവെമ്പ്രമാസം 9 നു മലയാംകൊല്ലം 975 മത തുലാമാസം 26 നു പാത്തുമ്മ മാപ്പളച്ചി
 യുടെ കുട്ടിക്ക വിഷം കൊടുത്ത ഹെതുവായിട്ട അപായം വരികകൊണ്ട ആക്കുറ്റത്തിന
  മെൽ എഴുതിയ പാത്തുമ്മയുടെ വിസ്താരം കഴിപ്പാൻ തക്കവണ്ണം ഇതിനാൽ തനിക്ക
 കല്പിച്ചിരിക്കുന്നു. ശെഷം ഇതിന്റെ സാക്ഷിക്കാര വെണ്ടിവരുമ്പൊൾ താൻ വിളിച്ചാൽ

